
YBhg. Datuk Farida Mohd Al
Ketua Setiausaha
Kementerian Kesihatan Malaysia

YBhg. Datuk Hasnah Binti Haji Saleh
Timbalan Ketua Setiausaha (Pengurusan)

Cik Chin Phaik Yoong
Timbalan Ketua Setiausaha (Kewangan)

YBhg. Datuk Dr. Lokman Hakim Bin Sulaiman
Timbalan Ketua Pengarah Kesihatan (Kesihatan Awam)



YBhg. Dato’ Dr. Maimunah Binti A.Hamid
Timbalan Ketua Pengarah Kesihatan (Penyelidikan dan
Sokongan Teknikal)

YBhg. Datuk Dr. Jeyaindran Tan Sri Sinnadurai
Timbalan Ketua Pengarah Kesihatan (Perubatan

Yang Berbahagia, Datuk/Dato’/Datin/ To’ Puan,

Tuan-tuan dan puan-puan, hadirin dan hadirat yang saya
hormati sekalian,



Assalamualaikum Warahmatullahi Wabarakatuh, Salam
Sejahtera & Salam 1Malaysia.

1. Syukur Alnamdulillah ke hadrat Allah SWT kerana dengan
izin dan limpah rahmat dari-Nya, dapatlah kita hadir bersama di
Majlis sambutan Hari Inovasi, Majlis Mesra Kenangan dan
Majlis Makan Malam Tahunan KKM bagi tahun 2013. Saya
ingin  mengucapkan ribuan terima kasih kepada pihak
penganjur di atas jemputan untuk menyempurnakan majlis

perasmian bagi ketiga-tiga majlis pada malam ini.



2. Saya juga ingin mengambil kesempatan keemasan ini
untuk mengucapkan ribuan terima kasih kepada Jawatan
kuasa Induk dan seluruh warga kementerian yang telah
bertungkus-lumus untuk memastikan majlis pada malam ini

berjalan dengan lancar.

Hadirin yang saya hormati sekalian,



3. Steve Jobs, pengasas Apple pernah berkata, “/lnnovation
distinguishes between a leader and a follower’.
Memandangkan kepentingan inovasi sebagai punca kejayaan,
Kerajaan telah memberikan perhatian khas kepada inovasi dan
kreativiti dalam usaha menuju ke arah negara maju dan
rakyatnya berpendapatan tinggi menjelang tahun 2020.
Justeru itu, adalah penting bagi kita semua selaku jentera
keragjaan untuk mempergiatkan usaha-usaha ke arah

membudayakan inovasi dalam tugas seharian kita.



4. Selaras dengan gagasan Kerajaan menjadikan total
innovation dalam membudayakan inovasi dan kreativiti, pihak
Pengurusan Tertinggi KKM telah merangka beberapa pelan
Strategik sebagai panduan kepada seluruh warga KKM untuk
melaksana dan membudayakan inovasi dan kreativiti di
Kementerian ini. Saya ingin menyeru kepada seluruh warga
kerja Kementerian ini untuk sama-sama memberikan komitmen

dan kerjasama yang padu terhadap apa jua inisiatif



Kementerian bagi menjayakan pelaksanaan Dasar Inovasi
KKM tersebut.

5. Sambutan Hari Inovasi pada setiap tahun merupakan
agenda berterusan Kerajaan untuk memberikan pengiktirafan
dan penghargaan kepada setiap pegawai dan kakitangan yang
berjaya untuk menghasilkan inovasi yang signifikan serta
memberi impak yang besar kepada perkembangan dan

kemajuan organisasi. Saya difahamkan bahawa Jawatankuasa

Kecil Penilaian Konvensyen KIK dan Anugerah Inovasi pada
tahun ini merasa amat sukar untuk memilih pemenang
berikutan persaingan yang hebat antara peserta. Saya turut
merasa bangga kerana pada tahun ini sambutan bagi anugerah
yang dipertandingkan adalah amat menggalakkan. Syabas

diucapkan!

Hadirin yang saya hormati sekalian,



6. Saya juga difahamkan bahawa pada malam ini, selain
memberi pengiktirafan kepada para peserta yang bertanding,
kita juga turut memberi penghargaan dan meraikan warga
Kementerian yang telah bersara, sama ada secara wajib

ataupun secara pilihan, daripada perkhidmatan awam.

7. Pihak Kementerian amat menghargai segala
pengorbanan, jasa bakti dan penat lelah yang telah anda

sekalian sumbangkan di sepanjang perkhidmatan di

10



Kementerian ini. Bagi pihak seluruh warga-kerja di
Kementerian ini, saya ingin merakamkan ucapan selamat
bersara kepada seramai 25 orang pesara yang diraikan pada
malam ini. Pesanan saya, jagalah kesihatan diri dan keluarga
melalui amalan cara hidup yang sihat, serta gunakanlah masa
yang terluang untuk membuat aktiviti yang membahagiakan diri
tuan/puan sendiri. Lebih baik lagi, sumbangkanlah tenaga
yang masih ada ini untuk masyarakat di sekeliling tuan/puan.

Semoga hidup anda sentiasa diberkati Allah jua.

Hadirin yang saya hormati sekalian,

8. Yang Amat Berhormat Perdana Menteri pernah
menegaskan betapa pentingnya budaya inovasi untuk
kemajuan sesebuah organisasi dan perlunya diperkukuhkan
untuk dijadikan satu amalan dan budaya kerja oleh semua
perkhidmatan. Budaya inovasi bermula dengan pemerhatian
(observation) ke atas proses kerja dan ilham untuk menambah

baik melalui inovasi dan kreativiti. Seperti kata pujangga,

“Innovation is the creation of the new or the re-arranging of the

old in a new way’.

9. Budaya inovasi yang disemai di kalangan setiap warga
kerja bukan sahaja boleh melonjakkan prestasi sesebuah
organisasi tetapi juga dapat memberi sumbangan yang besar
ke arah penyampaian perkhidmatan yang cemerlang kepada

rakyat.

10. Sehubungan itu, kita perlu berfikir secara luar biasa di luar
kotak kelaziman atau “think in multi-dimensional ways” untuk
menyampaikan perkhidmatan yang lebih berkualiti - iaitu yang
dapat memenuhi kehendak dan aspirasi rakyat. Pada masa
yang sama, kita juga akan terus mengamalkan budaya bekerja
dengan cepat, tepat dan berintegriti dalam melaksanakan
tanggungjawab dengan penuh keikhlasan dalam usaha untuk

memberikan perkhidmatan awam yang terbaik kepada rakyat.

11. Akhir kata, kepada seluruh ahli Jawatankuasa Kerja dan
pihak Urusetia majlis penganjuran pada malam ini, saya ingin
rakamkan ucapan setinggi-tinggi terima kasih dan tahniah di
atas kejayaan menganjurkan majlis pada malam ini. Saya juga
mengucapkan selamat menempuh alam persaraan kepada
semua tetamu yang diraikan pada malam ini. Marilah kita
sama-sama memanjatkan doa ke hadrat Allah SWT, semoga

semua tetamu yang kita diraikan pada malam ini serta seluruh

ahli keluarga mereka akan selalu dikurniakan kesihatan tubuh

badan, umur yang panjang dan dimurahkan rezeki.

12. Saya sudahi dengan kata-kata hikmah dari Steve Jobs,
“My job is not to be easy on people. My job is to take these
great people we have and to push them and make them even
better”.

Sekian, Wabilahittaufik Walhidayah Wassalammualaikum

Warahmatullahi Wabarakatuh. Terima Kasih.

